
við Guð

Tilgangur:
Að rifja upp boðorð Guðs og að læra hver boðorðanna tilheyra Guði.
Að læra hvernig við getum tileikað okkur að lifa eftir þessum boðorðum.
Að læra að: Við reynum að skilja boðorð Guðs og lifa eins og Guð kenndi
okkur.

Námsgögn:
Leyfið börnunum að koma til mín, 38. Kafli bls 42, 39. Kafli bls 43
Biblían:
Við lesum í Matteusarguðspjalli, 22. kafla, vers 34 til 40.
https://biblian.is/biblian/matteusargudspjall-22-kafli/
Við lesum í Gamla testamentinu, 2. Mósebók, 32. Kafla.
https://biblian.is/biblian/onnur-mosebok-32-kafli/
Fyrirlestur:
http://xn--fermingarfrsla-bjb4n.is/kafli/bodordin/

Hugmynd af kennslustund:
Rifjum upp boðorð Guðs og lærum hver þeirra eru um Guð.
Ræðum um hvað þau tákna í raun og veru.
Hvað tákna þau í lífi okkar nú til dags.
Lesum saman í Biblíunni.
Lesum saman textan hér að neðan.
Hlustum á fyrirlesturinn:
http://xn--fermingarfrsla-bjb4n.is/kafli/bodordin/

https://biblian.is/biblian/matteusargudspjall-22-kafli/
https://biblian.is/biblian/onnur-mosebok-32-kafli/
http://xn--fermingarfrsla-bjb4n.is/kafli/bodordin/
http://xn--fermingarfrsla-bjb4n.is/kafli/bodordin/


BIBLÍAN OKKAR
Boðorðin eru að finna í annarri Mósebók í Gamla testamentinu en svo er líka

mjög mikilvægt boðorð í Lúkasarguðspjalli sem er kallað tvöfalda

kærleiksboðorðið, kíkjum á þau öll!

BOÐORÐIN
Drottinn mælti öll þessi orð:

1. Ég er Drottinn, Guð þinn, sem leiddi þig út af Egyptalandi, út úr

þrælahúsinu. Þú skalt ekki hafa aðra guði en mig. Þú skalt hvorki gera

þér líkneski né neina eftirlíkingu af því sem er á himnum uppi eða því

sem er á jörðu niðri eða í hafinu undir jörðinni.

2. Þú skalt ekki leggja nafn Drottins, Guðs þíns, við hégóma.

3. Minnstu þess að halda hvíldardaginn heilagan. Þú skalt vinna sex daga

og sinna öllum verkum þínum. En sjöundi dagurinn er hvíldardagur

Drottins, Guðs þíns. Því að á sex dögum gerði Drottinn himin og jörð,



hafið og allt sem í því er en hvíldist sjöunda daginn. Þess vegna blessaði

Drottinn hvíldardaginn og helgaði hann.

4. Heiðra föður þinn og móður svo að þú verðir langlífur í landinu sem

Drottinn, Guð þinn, gefur þér.

5. Þú skalt ekki morð fremja.

6. Þú skalt ekki drýgja hór.

7. Þú skalt ekki stela.

8. Þú skalt ekki bera ljúgvitni gegn náunga þínum.

9. Þú skalt ekki girnast hús náunga þíns.

10. Þú skalt ekki girnast konu náunga þíns, þræl hans eða ambátt, uxa

hans eða asna eða nokkuð það sem náungi þinn á.“

Tvöfalda kærleiksboðorðið:

„Elska skalt þú Drottin, Guð þinn, af öllu hjarta þínu, allri sálu þinni, öllum mætti

þínum og öllum huga þínum og náunga þinn eins og sjálfan þig.“



Boðorð Guðs

Guð elskar okkur. Þess vegna vill Guð að við komum til hans á himnum.
Guð vísar okkur veginn þangað. Jesús kom líka til að hjálpa okkur.
Jesús kenndi okkur að við eigum að elska Guð framar öllu og náunga
okkar eins og sjálf okkur.
Þessi orð Jesú er útdráttur úr boðorðunum sem Guð gaf okkur. Það eru
boðorðin tíu sem Guð færði Móse á fjallinu.
Boðorðin tíu eru leiðarvísir sem Guð gaf okkur til að lifa kristilegu lífi.
Þegar þú lest boðorðin vandlega þá sérðu að þau krefjast öll lotningar. Þau
krefjast lotningar frammi fyrir Guði og mönnum. Þau segja okkur að bera
virðingu fyrir nafni Guðs og manna. Þau segja okkur að bera virðingu fyrir
eigum annarra. Þetta skulum við skoða nánar í næstu lexíum.

Hvað kenndi Jesús okkur?
Jesús kenndi okkur að við eigum að elska Guð framar öllu og náunga
okkar eins og sjálf okkur.
Hvað eru boðorðin tíu?
Boðorðin tíu eru leiðarvísir sem Guð gaf okkur til að lifa kristilegu lífi.

Boðorðin um Guð

Fyrstu þrjú boðorðin sýna okkur hvernig við getum sýnt Guði og nafni hans
lotningu.
Guð vill ekki að við séum þrælar hlutanna.
Hann vill að við séum frjáls.



Hjáguðir gera menn ófrjálsa.
Oft eru hjáguðir það sem menn hafa skapað vegna þess að þeir óttast
eitthvað.
Skoðaðu sögu Gyðingaþjóðarinnar og hugsaðu um frásögnina af
gullkálfinum.
Þess vegna megum við ekki hafa aðra guði.
Guð einn skapaði okkur.
Hann einn gaf okkur eilíft líf.
Þess vegna trúum við líka á Guð einan.
Jesús kenndi okkur að Guð elskar okkur óendanlega mikið.
Við höfum þegið allt frá Guði.
Auðvitað elskum við líka Guð.
Við þökkum Guði fyrir allt sem við höfum fengið frá honum.
Þetta segir fyrsta boðorðið okkur. Það er svona:
Þú skalt ekki hafa aðra guði en mig!
Þú talar vel um þá sem þér þykir vænt um. Sumir tala ekki vel um Guð.
Eða þeir nota nafn Guðs þegar þeir eru leiðir eða þrjóskir.
Þá leggja þeir nafn Guðs við léttvæga hluti.
Sá sem veit hvað Guð er mikill og góður talar af lotningu um Guð.
Þetta segir annað boðorðið okkur. Það er svona:
Þú skalt ekki leggja nafn Drottins Guðs þíns við hégóma!
Guð gaf okkur jörðina til þess að við notuðum hana í okkar þágu.
Við megum rækta jörðina.
Við eigum að vinna í sex daga.
Sjöundi dagurinn er dagur Guðs.
Það er sunnudagurinn. Þá göngum við til kirkju.
Við vinnum heldur ekki á þeim degi.
Því Guð vill að við hvílum okkur.
Hann vill að við endurnærumst.
Ef við gerum ekki annað en vinna höfum við engan tíma fyrir það sem
fagurt er.
Þá höfum við heldur engan tíma fyrir hvert annað og Guð.
Þetta segir þriðja boðorðið okkur:



Minnstu þess að halda hvíldardaginn heilagan!

Hvað segir fyrsta boðorðið okkur?
Þú skalt ekki hafa aðra guði en mig!
Hvað segir annað boðorðið okkur?
Þú skalt ekki leggja nafn Drottins Guðs þíns við hégóma!
Hvað segir þriðja boðorðið okkur?
Minnstu þess að halda hvíldardaginn heilagan!


